
Bertaqwa kepada Allah

اَلْحَمْدُ لِلّهِ الَّذِى أَرْسَلَ رَسُولَهُ بِالْهُدَى وَدِينِ الْحَقِّ لِيُظْهِرَهُ عَلَى الدِّينِ كُلِّهِ وَلَوْ كَرِهَ الْكَافِرُونَ . أَشْهَدُ أن لاَ اِلَهَ إلا اللهُ وَحْدَهُ لاَ شَرِيْكَ لَهُ ، وَأَشْهَدُ أن مُحَمَّدًا عَبْدُهُ وَرَسُولُهُ ، اَللَّهُمَّ فَصَلِّ وَسَلِّمْ عَلَى سَيِّدِنَا مُحَمَّدٍ وَعَلَى آلِهِ وَأَصْحَابِهِ أَجْمَعِينْ .

أَمَّا بَعْدُ ،  فَيَا عِبَادَ اللهِ  اِتَّقُوا اللهَ  فَإِنَّ اللهَ مَعَ الْمُتَّقِـينْ .

Sidang Jumaat yang mulia,

Bertaqwalah kepada Allah kerana sesungguhnya Allah sentiasa bersama orang-orang yzaang bertaqwa.Ketahuilah bahwa tiada sesuautukebaikan di dunia atau [un di akhirat samada kebaikan lahir mahupun batin melainkan taqawalah yang menjadi perintis dan sebab yang mendekatkan kita kepadanya. Demikianlah pula sebaliknya, iaitu tiada sesuatu kejahatan di dunia atau di akhirat samada kejahatan lahir mahupun batin melainkan taqwalah yang bakal menjadi pendidinding yang kukuh dan benteng yang teguh untuk menyelamatkan dan melepaskan kita dari bencana. Allah s.w.t telah banyak menjanjikan kepada Muslimin dan Muslimat tentang kelebihan sifat taqwa ini menerusi Al-Quran al-Karim antaranya adalah firmanNya dan surah Al-Baqarah, ayat 194:

وَاتَّقُوا اللهَ   وَاعْلَمُوا اَنَّ اللهَ مَعَ الْمُتَّقِينْ 
Ertinya: Bertaqwalah (patuhlah) kamu kepada Allah dan ketahuilah bahwa sesungguhnya Allah bersama orang-orang yang bertaqwa (orang yang memelihara dirinya daro kejahatan).

Oleh itu, sidang Jumaat sekelian, marilah kita bertaqwa kepada Allah s.w.t dengan benar-benar taqwa, dengan bijaksana menggunakan seluruh umur kita berbakti kepada Allah, mentaati segala perintahnya dan menjauhi segala laranganNya lahir dan batin. Allah s.w.t telah eneydiakan bagi mereka yang bertaqwa syurga dan segala kebaikannya sebagiamana firmanNya dalam surah Al-Qalam, ayat 34:

إِنَّ لِلْمُتَّقِينَ عِنْدَ رَبِّهِمْ جَنَّاتِ النَّعِيمْ
Ertinya: Sesungguhnya bagi orang-orang yang bertaqwa kepada Tuhan mereka syurga Jannah Nai’m.

Orang yang termulia sekali disisi Allah ialah oirang yang paling bertaqwa kepadaNya sebagaimana firmanNya:

إِنَّ أَكْرَمَكُمْ عِنْدَ اللهِ أَتْقَاكُمْ
Ertinya: Sesungguhnya orang yang termulia diantara kamu disisi Allah ialah orang yang paling bertaqwa kepadaNya.

Termulia bukan dengan sebab keturunan, bukan dengan sebab harta kekayaan, dan bukan dengan sebab-sebab yang lain. Tetapi kerana taat dan ketekunan mematuhi hukum Allah. Pada ayat yang lain Allah berfirman:

وَمَنْ يَتَّقِ اللهَ يَجْعَلْ لَهُ مَخْرَجًا وَ يَرْزُقْهُ مِنْ حَيْثُ لاَ يَحْتَسِبْ
Maksudnya:Barangsiapa bertaqwa kepada Allah nescaya Allah akan membukakan baginya jalan keluar (daripada kesulitan) dan dikurniakan baginya rezeki dari sumber yang tiada diduga.

Sidang Jumaat yang mulia,

Apakah sebenarnya taqwa itu? Taqwa itu ialah sifat patuh dan taat setia keapda Allah. Sifat taqwa ini berpunca daripada keimnaan yang kuat kepada keesaan Allah, Tuhan yang mencipta dan menguasai seluruh alam. Aqidah ini dengan sekaligus menolak segala kefahaman syirik yang mempesekutukan Allah samada dengan terang atau tersembunyi, sama dengan lafaz atau gerak hati.

Arahan supaya bertaqwa merupakan pesanan utama dari Allah s.w.t kepada semua umat manusia sejak dahulu lagi sebagaimana firmanNya menegaskan dalam surah  An-Nisaa, ayat 131:

وَلَقَدْ وَصَّيْنَا الَّذِينَ اُوْتُوا  الْكِتَابَ مِنْ قَبْلِكُمْ وَإِيَّاكُمْ أَنِ اتَّقُوا اللهَ
Ertinya: Sesungguhnya telah kami perintahkan kepada orang-orang yang diberikan kitab sebelum kamu (umat nabi-nabi yang terdahulu) dan juga kepada kamu (umat Nabi Muhammad) supaya bertaqwa kepada Allah. Mentaati suruhan-suruhan Allah dan meninggalkan larangan-laranganNya. Orang yangbertaqwa semtiasa tergambar padanya bahawa kebesaran yang hakiki itu adalah bagi Allah s.w.t yang patut kita rasakan kehebatanNya.

Maka dengan itu, taqwa yangsebenarnya datang daripada jiwa yang penuh dnegan iman, tidak kira dalam kedudukkan apa seorang itu berada, dalam senang atau susah, kaya atau miskin, muda atau tua, pendek kata dalam segala keadaan.Taqwa adalah menjadi ukuran kepada keimanaan kita, seorang yang tinggi taqwanya bererti tinggi pula keimanannya. Dan seorang yang rendah taqwanya bererti rendah pula lah keimanannya. Dalam pengertiannya yang luas, taqwa itu menyentuh kepada segenap segi penghidupan kita. Keyakinannya dan kepercayaan, pemikiran dan pertimbangan, perkataan dan perbuatan, tingkah laku dan budipekerti.

Seorang yang bertaqwa ialah seorang yang mengikut perintah Allah dengan seluruh jiwa raganya, kerana baginya yang Maha Agung dan Maha Berkuasa hanya allah. Baginya, tempat meminta perlinudngan dan pertolongan hanya kepada Allah. Tidak ada tuhan yang disembah selain Allah. Bahkan tujuan hidupnya hanya berbakti kepada Allah. Ia Akan merasa lapang dan bahagia bila segala perintah Allah dapat dikerjakan dengan sempurna. Begitulah juga segala sesuatu yang dibuat atau dilakukannya. Ia akan meras amenyesal dan kecewa bila ia mengetahui bahaw aapa yang dilakukannya bertentangan dengan ajaran Allah. Penyesalan itu akan serta merta mendorongnya kepada taubat dengan taubat nasuha. Umpamanya, seorang yangbertaqwa akan merasa bahagia dan senang hati bila ia telah dapat menunaikan fardhu sembahyang tepat pada waktunya, dan ia akan merasa menyesal dan kecewa bila ia terlalu ketinggalan waktu. Begitu juga dalam kewajipan zakat. Seorang yang bertaqwa tidak akan bertangguh-tangguh dan berdalih-dalih utnuk mengeluarkan zakat hartanya bila sudah sampai tahun dan nisabnya. Ia sentiasa memhami bahaw apada hatanya itu ada hak fakir miskin yang mesti dikeluarkan. Bahkan ia akan sentiasa merasa kurang senang selagi zakat itu belum dikeluarkan. 

Bila datang bulan Ramadhan, seorang yang bertaqwa akan tetap berpuasa Ramadhan dengan sepenuhnya, menjaga dirinya dari pantang larang puasa supaya dapat mempersembahkan ibadah puasanya itu khusus bagi Allah. Mengenang penuh kemuliaan bulan ini sebagai bulan ibadah dengan banyak bertaqarrub kepada Allah. Puasanya itu akan tetap meninggalkan kesan pada jiwanya bagi meningkatkan taqwanya kepada Allah.

Bila ia telah berkemampuan menurut syara’, dia tidak akan bertangguh-tangguh untuk segera menunaikan ibadah haji ke tanah suci Mekkah, kerana ibadah haji itu ialah satu daripada rukun Islam yang mesti ditunaikan. Orang yang bertaqwa itu akan sentiasa terdorong untuk melakukan ibadah dengan sesempurna yang mungkin dan akan segera menghindari dari melakukan dosa.

Pada hakikatnya iman dan taqwa itu ialah persediaan batiniah dalam membangun dan memajukan kehidupan dunia dan akhirat. Kehidupan peribadi dalan kehidupan masyarakat. Seorang yang bertaqwa tidak akan membiarkan dirinya terjerumus ke lembah kebinasaan. Sifat taqwanya akan menjadi perisai baginya daripada ancaman tipu daya syaithan dan godaan nafsu yang engkar. Ia akan sentiasa sedar dengan pesanan Allah dalam firmanNya di surah Yaasin, ayat 61 – 63:

اَلَمْ أَعْهَدْ إِلَيْكُمْ يَا بَنِى آدَمَ اَنْ لاَ تَعْبُدُوا الْشَّيْطَانَ إِنَّهُ لَكُمْ عَدُوٌّ مُبِينْ . وَأَنِ اعْبُدُونِى هَذَا صِرَاطٌ مُسْتَقِيمْ . وَلَقَدْ أَضَلَّ مِنْكُمْ جِبِلاًّ كَثِيرًا اَفَلَمْ تَكُونُوا تَعْقِلُونْ
Ertinya: Bukankah aku telah perintahkan kepada kamu wahai anak-anak Adam bahawa janganlah kamu tunduk kepada syaithan. Sesungguhnya syaithan itu adalah musuh kamu yang nyata. Dan hendaklah kamu beriman mengabdikan dirimua kepada Aku. Inilah jalan yang betul. Sesungguhnya syaithan itu telah menyesatkan sejumlah besar dari antara kamu, apakah kamu tidak memikirkan?

Syaithan memangnya sentiasa mencari peluang utnuk memperdayakan manusaia agar melakukan kerja-kerja yang dialrang supaya manusia sentiasa lalai daripada menunaikan kewajipan terhadap agam, terhadap masyarakatnay bahkan juga terhadap dirinya sendiri. Seorang yang bertaqwa akan sentiasa menghiasi dirinya dengan budi pekerti yang baik dan mulia. Bahkan dia akan menjadi contoh dan tauladan yang baik kepada orang lain dan umat lain.

Sidang Jumaat yang dirahmati Allah,

Di zaman serba maju hari ini yang dikatakan dunia zaman KBE, masyarakat Islam dan tentu juga masyarkaat yang bukan Islam, sedang menempuh keadaan yang sangat membimbangkan. Hampir tiap rumah jika tidak tiap seorang mempunyai komputer dan dapat membuat perhubungan dengan pantas menerusi internet.

Tentu sekali internet ini ada baiknya tetapi tidak kurang keburukannya, jika tidak disedarkan masyarakat boleh terganggu keselesaan hidupnya dalam menghormati orang lain dan menimbulkan buruk sangka antara sesama umat. Perhubungan menerusi internet yang sepatutunya untuk kebaikan sahaja telah si salam gunakan untuk menikbulkan resah dan kebingungan orang ramai sehingga ada juga menjadi fitnah yang sangat buruk kesannya.

Ada di kalangan pengguna internet yang mengirim pandangannya kepada orang lain dengan tuduhan atau pendapat yang tidak benar. Ada yang mencuba mengapi-apikan supaya terjadi permusuhan antara sesama masyarakat Islam. Perbuatan seperti ini adlaah amalan syaithan yang terkutuk.

Perbuatan mereka ini ditolak oleh agama. Mereka berdosa kerana perbuatan itu bukan dari akhlak Islamiah. Apakah tidak mereka ketehaui bahwa sangka buruk itu berdosa! Allah telah menerangkan kepada kita dengan frimanNya dalam surah Al-Hujurat, ayat 12:

يَأَيُّهَا الْذِينَ آمَنُوا اِجْتَنِبُوا كَثِيرًا مِنَ الْظَّنِّ إِنَّ بَعْضَ الْظَّنِّ إِثْمٌ وَلاَ تَجَسَّسُوا وَلاَ يَغْتَبْ بَعْضُكُمْ بَعْضًا ، أَيُحِبُّ أَحَدُكُمْ أَنْ يَأْكُلَ لَحْمَ أَخِيهِ مَيْتًا فَكَرِهْتُمُوهُ ،  وَ اتَّقُوا اللهَ إِنَّ اللهَ تَوَّابٌ رَحِيمٌ . 

Ertinya: Wahai orang-orang yang beriman! Jauhilah sifat sangka buruk kerana sebahagian dari sangka buruk itu adlah dosa. Dan janganlah kamu mencari-cari keburukan orang, dan janganlah kamu mencaci satu sama lain. Adakah kamu suka memakan bangkai saudara kamu yang telah mati? Tentu kamu tidak menyukainya. Dan bertaqwalah kepada Allah. Sesungguhnya Allah itu maha Penerima Taubat dan Penyayang.

Sebagai masyrakat islam, kita sentiasa dipesan supaya bertaqwa. Membuat yang baik dan meninggalkan yang buruk. Sebagai Muslim, kita wajib bertaqwa. Seorang itu tidak boleh berburuk sangka kepada orang lain, tidak boleh menuduh orang sebarangan kerana itu boleh membawa kepada fitnah dan fitnah itu lebih dahsyat dan besar dosanya dari dosa membunuh. Sebagai masyarakat islam kita memang digalakkan menegur, menasihati dengan car abaik bukan dnegan cara kasar. Tunjukkanlah budipekerti Islam yang murni dan cara hidup kita sebagai masyarakat Islam. Beradab ketika bergaul dengan orang lain, samada sesama Islam atau pun bukan Islam. Kerana tiap gerak gerik kita, cara hidup kita semua berpandukan Al-Quran dna As-Sunnah. Berpandukan bimbingan syariat Islam yang diredhai Allah dan RasulNya. Berbudaya murni berdasarkan norma-norma yang dapat diterima masyrakat, bukan semata-mata mengikut nafsu ammarah kita, semoga setiap kita dapat menyebarkan kebaikan Islam dan berdakwah dengan cara gaya hidup kita.

بَارَكَ الله لِي وَلَكُمْ فِي الْقُرْآنِ الْعَظِيمِ ، وَنَفَعَنِي وَإِيَّاكُمْ بِمَا فِيهِ مِنَ الآيَاتِ وَالِّذكْرِ الْحَكِيمِ ، وَتَقَبَّلَ مِنِّي وَمِنْكُمْ تِلاوَتَهُ إِنَّهُ هُوَ السَّمِيعُ الْعَلِيمُ ، أَقُولُ قَوْلِي هذَا وَأَسْتَغْفِرُ الله الْعَظِيمَ لِي وَلَكُمْ، وَلِسَائِرِ الْمُسْلِمِينَ وَالْمُسْلِمَاتِ ، وَالْمُؤْمِنِينَ وَالْمُؤْمِنَاتِ ، فَاسْتَغْفِرُوهُ فَيَا فَوْزَ الْمُسْتَغْفِرِينَ وَيَا نَجَاةَ التَّائِبِينَ. 
